
7 Maart 2025                                                                Uitgawe: 8/1/2025 

 

 

Tydsbestuur: Volgens Wikipedia is dit: “die daad of proses van die beplanning en beheer 

uitoefen oor die hoeveelheid tyd wat op spesifieke aktiwiteite bestee word”. 

Die meeste mense sukkel daarmee. Soms voel dit vir my of skole ook hul tyd wanbestuur en 

fokus verloor. Veral op sportgebied waar ons die punt mis waaroor onderwys werklik gaan, nl. 

akademiese- en emosionele ontwikkeling van kinders om hulle voor te berei vir die toekoms. 

Moenie my verkeerd verstaan nie, alle aspekte van skool is belangrik, aangesien daar baie 
lesse te leer is op alle gebiede en velerlei voordele daaruit spruit.  

Jaarliks is die eerste kwartaal die mees uitdagendste van die vier kwartale, omrede daar so 
baie aktiwiteite gelyk plaasvind en die onderwysers, net soos die kinders, oorweldig is. Ek 

praat met kollegas by ander skole en hulle ervaar dieselfde. 

Buiten die besige buitemuurse program dra die hitte en son ook by dat die energievlakke laag 
is. 

Akademie bly egter prioriteit en daarom wil ek ouers vra om hul kinders te motiveer om 
gereeld hul huiswerk af te skryf, te doen en take en opdragte op datum in te handig. In vakke 

met ’n praktiese komponent waar deurlopende assessering plaasvind, kan kinders reeds voor 
die toetsweek heelwat punte versamel. 

Die toetsweek vir die Gr.4-7 leerders begin eerskomende Woensdag, 12 Maart. Help asb. dat 
die leerders hulself goed voorberei vir hierdie belangrike toetsreeks. 

 

Algemene Verkeersveiligheid 

’n Vriendelike versoek dat ouers en ander padgebruikers versigting moet ry en bestuur veral 
in die strate rondom die skool waar baie skoolkinders rondbeweeg. Let asb. op na die 

volgende: 

• Geen regs draai tydens spitstye by die hoofhek. 

• Kyk asb. uit vir leerders wat agter voertuie beweeg wanneer hulle afgelaai word. 
Sommige voertuie is baie hoog en sig is nie altyd duidelik nie. 

• Moenie op die hoek by die sirkel by die swembadhek parkeer nie. Dit belemmer 

verkeersvloei. Daar is nou twee groot oranje kegels daar geplaas. Moet dit asb. nie 
skuif nie. 

• Binnekort gaan daar twee tydelike band-spoedhobbels in Ross-straat aanbegring word 
om te help om die spoed van voertuie te beheer. Wees asb. op die uitkyk daarvoor. 

Verminder spoed in die strate rondom die skool.  

 UIT DIE KANTOOR 

 BELANGRIKE DATUMS 

 VERJAARSDAE 

7 Mrt.: Trompsburg Swemgala 

  o/9 B/C Rugbydag – Naudeville (Welkom) 

8 Mrt.: o/11 B/C en o/13 B/C Rugbydag – Naudeville (Welkom) 

  Vrystaat Atletiekkampioenskappe 

11 Mrt.: Rugby: o/11B en C-span reeks (Tjokkies) 

  Gr. 6/7 Redenaars 

12 Mrt.: Toetsweek begin 

  Rugby: o/113 B en C-span reeks (Tjokkies) 

13 Mrt.: Willem Postma Aandreeks 

14 Mrt.: Kleuterskool Tjokkiebal 

  H/S Jim Fouché Opedag (Gr. 7) 

  Bloemfontein Skaakligatoernooi 

  

8 Mrt.: Juf. Janri van Rooyen (GSF-assistent) 

12 Mrt.: Juf. Janah Posthumus (Gr. 1) 

  Juf. Rozanne Koen (Gr. 2) 

  Juf. Natasha J v Rensburg (Gr. 4) 

U gee my nie oor aan die dood nie.  U laat u troue dienaar nie in die graf kom nie.  U leer 
my hoe om te lewe.  By U is daar oorvloedige blydskap.  Uit U hand kom net wat mooi is.  

PS 16: 10-11 

Koning Dawid se gedig aan die Groot Koning van alle konings. Dawid het geweet dat als 

wat goed is net genade uit God se hande is.  Die Here kyk met ander insig na die mens.  
Mag God vir ons die genade skenk sodat ons dit ook kan doen. 

Vader, uit U Hande kom net wat mooi is. Raak ons sig aan, sodat ons deur U lens ander 

kan sien.  Amen 

 VAN DIE MAMMAS WAT BID  

 SNUFFELS 

